
2016 сыл Нам улууһугар бил-

лиилээх государственнай уон-

на политическай деятель И.Е. 
Винокуров сылынан биллэрил-

либитэ. Кини олоҕо уонна үлэтэ 
гражданскай сэрии тыйыс дьыл-

ларыгар, саҥа олоҕу тутуу уус-

тук кэмигэр, аан дойдуга саамай 
алдьатыылаах Аҕа дойду Улуу 
сэриитин сылларыгар ааспыта. 
Сэрии кэмигэр уонна кэнниттэн 
саха норуотун аччыктааһынтан 
сиэттэрэн өлүүттэн-сүтүүттэн 
быыһаабыт, саха интеллигенци-

ятын чулуу бэрэстэбиитэллэрин 
национализмҥа буруйдааһынтан 
араҥаччылаабыт саха саары-

на Илья Егорович Винокуров 
буолар. Онон кини 120 сыллаах 
үбүлүөйэ киэҥник уонна дьоһун-

нук бэлиэтэнэригэр бука бары 
кыттыыны ыларбыт сиэрдээх 
буолуоҕа. 

Республикаҕа уонна улууска 
бу үбүлүөйү тэрийэр комисси-

ялар олохтононнор былааннаах 

үлэ ыытыллар, онно республика 
уонна улуус бюджетыттан сөп-

төөх үп көрүлүннэ. Улуус кии-

нигэр Илья Егоровичка аналла-

ах сквер оҥоһуллар, Аппааныга 
культура киинэ тутуллуохтаах, 
уулуссалар өрөмүөннэниэхтэрэ, 
о.д.а. үптэн тутулуктаах улахан 
бырайыактарга үлэ барар. 

Ол эрэн сайын И.Е. Вино-

куровка аналлаах улуус ыһыа-

ҕын тэрийэн ыытарга, атын да-

ҕаны мероприятиеларга аҕы-

йаҕа суох үп-харчы ирдэнэрэ 
саарбаҕа суох. Маны барытын 
бюджет үбүнэн саппаккын, ол 
иһин урукку үтүө үгэстэргэ оло-

ҕуран нэһилиэктэринэн, тэрил-

тэлэринэн, учреждениеларынан, 
биирдиилээн дьонунан манна 
кыттыстахпытына улуу киһи-

битигэр аналлаах тэрээһиннэр 
үрдүк таһымҥа ыытыллалла-

рын хааччыйыахпыт. Онон бу 
күннэртэн саҕалаан анал фонда-

ҕа И.Е. Винокуров төрөөбүтэ 120 

сылын тэрээһиннээхтик ыытарга 
ким төһө кыахтааҕынан уонна 
баҕалааҕынан үп хомуллар. 

Күндү дьоммут-сэргэбит! 
Бука бары түмүстэхпитинэ бө-

дөҥ тэрээһиннэри кыайа-хото 
тутарбытын VI спортивнай Оон-

ньуулар, Улуу Кыайыы 70 сыла 
үрдүк таһымҥа ыытыллыбыт-

тара туоһулуур. Онон «Норуот 
күүһэ — көмүөл күүһэ!» диэни 
өйбүтүгэр-санаабытыгар өс-

И.Е. Винокуров төрөөбүтэ 120 сылыгар

ЧУЛУУ ДЬОММУТ
ААТТАРЫН ҮЙЭТИТЭН

РЕКВИЗИТЫ:
Получатель: Обществен-

ный фонд ветеранов Намско-

го улуса
ИНН 1417004377
КПП 141701001
БИК 049805609
К/с 30101810400000000609
Р/с 40703810476190000021
ЯО № 8603 ПАО «Сбер-

банк» России г. Якутск
Назначение платежа: До-

бровольное пожертвование 
для проведения организа-

ционных мероприятий, по-

священных 120-летию И.Е. 
Винокурова, удержанное от 
зарплаты за ___(месяц) со-

гласно личным заявлениям 
работников.

БЭІЭЇЭЭ...  
БЎГЎН...  

САРСЫН...
Улуус баЇылыгын 

мунньаіыттан 
бэлиэтээЇиннэр

Баһаарынай чаас иһитин-

нэрбитинэн, кулун тутар 24 
күнүгэр «Талба» ырыынакка 
улахан хоромньулаах баһаар 
буолла. Бу 33х18 м иэннээх икки 
мэндиэмэннээх каркаснай дьиэ 
олус түргэнник олорчу умайда. 
Баһаарынайдар кэлиилэригэр 
дьиэ бастакы мэндиэмэнигэр 
аһаҕас уот бэлиэтэммит. Төрүөтэ 
— хойутаан иһитиннэрии. Му-

ус устар 1 күнүттэн баһаары-

най надзор «Жилище» операция 
ыытар. 

*  *  *

«Намкоммунтеплоэнерго» 
өрүс уҥуор чоҕу тиэйиини муус 
устар 8 күнүгэр түмүктүөхтээх.

*  *  *

Ааспыт нэдиэлэҕэ оптуорун-

ньукка гражданскай общество-

ны сайыннарыы министрэ С.М. 
Гурьева тахсан общественноһы 
кытта көрүстэ, «Эҥсиэли» ха-

һыат редакциятыгар сырытта. 
Сэрэдэҕэ Конституционнай су-

уттан судьуйа Г. Кононов тах-

са сырытта. Ити күн «Школа 
управления» семинар ыытылын-

на. Чэппиэргэ биһиги спортсмен-

нарбыт кыһыҥҥы көрүҥнэргэ 
республикатааҕы III спартакиа-

даҕа Алдаҥҥа уонна Нерюнгрига 
айаннаатылар. Бээтинсэҕэ Бү-

лүү улууһун ветераннара кэлэн 
ыалдьыттаатылар. Субуотаҕа 
Таастаах нэһилиэгин 30 сыла 
бэлиэтэннэ. 

Үүммүт нэдиэлэҕэ оптуорун-

ньукка социальнай харысхал 
уонна дьарыктаах буолуу кии-

нин үлэһиттэрэ Хаҥаласка ве-

тераннар чэпчэтиилээх айанна-

рыгар уопут атастаһа бараллар. 
Бээтинсэҕэ 1 Хомустаахха саҥа 
детсад арыллыаҕа. Субуотаҕа 
«Комсомольскай» совхоз 40 сыла 
бэлиэтэниэҕэ.

*  *  *

Өрөбүлгэ Алдаҥҥа уонна Не-

рюнгрига кыһыҥҥы көрүҥнэргэ 
III республиканскай спартаки-

ада үөрүүлээхтик арылынна. 
Хоккейга биһиги хамаандабыт 
Мэҥэ Хаҥаластары 6:2 счетунан 
кыайдылар. Муус устар 1-2 күн-

нэригэр улууска республика де-

путаттарын V спартакиадалара 
ыытыллыаҕа, манна 18 хамаан-

да кэлэрэ күүтүллэр, 160 спор-

тсмены интернакка уонна НПК 
уопсай дьиэтигэр олохтуохтара. 

*  *  *

«Ростелеком» улуустааҕы 
салаатыгар кэлэр ыйтан 100% 
аутсорсиҥҥа көһөллөрүгэр 
дьаһал кэлбит. Икки инженер 
үлэлии хаалаллар, билигин 27 
үлэһиттэн 3 суоппар сарбыйы-

ыга, 22 аутсорсиҥҥа «Малькор» 
диэн тэрилтэҕэ көһүөхтээхтэр.

*  *  *

Дьиэ кэргэн, ыччат полити-

катыгар управление салаатынан 
субуотаҕа Граф Биэрэгэр «Аҕа 
күрэҕэ» ыытыллыбыт. Манна 
Модуттан Н. Сандулин уолунаан 
Артурдуун 1-кы, Партизантан Д. 
Федоров уолунаан 2-с, Намтан С. 
Турантаев уола Женялыын 3-с 
миэстэҕэ таҕыстылар.

*  *  *

ГИМС биллэрбитинэн рес-

публика үрдүнэн муус устар 
11 күнүттэн өрүс мууһунан 
туорааһын сабыллыахтаах, би-

һиги улууспутугар билигин 
25 тн диэри айанныырга кө-

ҥүл олохтоммута.  Бу муус 
халыҥын мээрэйдээһининэн 
аччатыллыаҕа. 

Бэлиэтэннэ В. КАСЬЯНОВ

Нам улууЇугар 2016 с. 2 нэ-

Їилиэккэ баЇылыктар, 1 нэЇи-

лиэккэ депутаттар быыбардара 
ыытыллыахтара. Ол курдук, 
балаіан ыйын 18 күнүгэр Пар-

тизан нэЇилиэгин баЇылыга, 
Бөтүҥҥэ 10 нэЇилиэк депутат-

тара талыллыахтара. Кален-

дарнай былаан быЇыытынан 
Бөтүҥ нэЇилиэгэр кулун тутарга 
депутаттары быыбардааЇыҥҥа 
уокуруктар схемалара бигэргэн-

нэ, биир 10 мандаттаах уокурук, 
биир быыбардыыр учаастак тэ-

риллэр. Быыбары ыытыыга 130 
тыЇ. солк. ороскуоттаныаіа.

Маны тэҥэ Модут нэһилиэ-

гэр баһылык боломуочуйатын 
эрдэ тохтоппутунан болдьоҕун 
иннигэр быыбар ыытыллыаҕа. 
Олунньу 17 күнүгэр депутат-

тар нэһилиэктээҕи сэбиэттэрин 
быһаарыытынан быыбар муус 
устар 24 күнүгэр ананна, бы-

ыбары ыытыыга 130 тыһ. солк. 

ороскуоттаныаҕа. 
«Модут нэһилиэгэ» ИКМО 

календарнай былаанынан ба-

һылык дуоһунаһыгар кулун 
тутар 12 күнүнээҕи туругунан 3 
кандидат регистрацияланна. Ол 
курдук:

— Сокольников Петр Гри-

горьевич, 1968 с. төрүөх, ИДьМ 
пенсионера, үрдүк үөрэхтээх, 
«РФ ИДьМ Дальнай Востоктааҕы 
юридическай института» ФГОУ-
ну бүтэрбит, Нам сэл. олохтооҕо, 
олунньу 28 күнүгэр бэйэтин ту-

руоруммут, кулун тутар 6 күнү-

гэр регистрацияламмыт. 
— Говоров Семен Михайло-

вич, 1974 с. төрүөх, «Модут нэ-

һилиэгэ» МТ баһылыгын солбу-

йааччы, үрдүк үөрэхтээх, Саха 
государственнай педагогическай 
академиятын бүтэрбит, Модут  

олохтооҕо, кулун тутар 9 күнү-

гэр бэйэтин туруоруммут, кулун 
тутар 14 күнүгэр регистрация-

ламмыт.
— Васильев Семен Семено-

вич, 1971 с. төрүөх, үлэтэ суох, 
үрдүк үөрэхтээх, «Госсулууспа 
Дальнай Востоктааҕы академи-

ята» ГОУ-ну бүтэрбит, Үөһээ 
Бүлүү сэл. олохтооҕо, РФКП ПП 
ЯРРО партия чилиэнин быһыы-

тынан кулун тутар 12 күнүгэр 
турбут, кулун тутар 18 күнүгэр 
регистрацияламмыт.

— Макаров Владимир Ивано-

вич, 1983 с. төрүөх, үрдүк үөрэх-

тээх, «Якутрегионстрой» ХЭО 
производственнай сыаҕын маа-

стара, Аппааны сэл. олохтооҕо, 
«Биир ньыгыл Россия» ВПП ЯРО 
өйөөччү быһыытынан кулун ту-

тар 24 күнүгэр турбут. 

Нэһилиэктэр ИКМО-лара 
быыбардары ыытыыга үлэни 
саҕалаатылар, «Нам улууһа» МТ  
ИКМО көмөлөһөр уонна хонту-

руоллуур. Улуус ИКМО-та бу 
быыбардары бэлэмнээһиҥҥэ 
уонна ыытыыга календарнай 
былааны оҥорон нэһилиэктэр 
МТ-ларыгар тиксэрдэ. Бу бы-

лааҥҥа тирэҕирэн нэһилиэктэр 
ИКМО-лара бэйэлэрин кален-

дарнай былааннарын бигэргэт-

тилэр. ИКМО бэрэстэбиитэллэрэ 
уонна  «Нам улууһа» МТ уопсай 
отдела икки төгүл «Модут нэһи-

лиэгэ» МТ депутаттарыгар уонна 
ИКМО-тугар быыбары ыытарга 
нэһилиэккэ тиийэн консультаци-

ялары оҥордулар. 
А. КОРНИЛОВА,

Намнааҕы ТИК секретара 

Сотору — быыбардар КИМНЭЭІИ, ХАҺАН УОННА 
ХАННА ТАЛЫАХПЫТЫЙ?

сө төгүл ылынан чулуу киһи-

бит И.Е. Винокуров 120 сыллаах 
үбүлүөйүн үрдүк тэрээһиннээх-

тик, чаҕылхайдык ыытыаҕыҥ, 
хас биирдиигит манна тус кыла-

атын киллэрэригэр ыҥырабыт!
А.П. АТЛАСОВ,

«Нам улууһа» МТ баһылыга
Ю.И. СЛЕПЦОВ,

«Хатыҥ Арыы нэһилиэгэ» МТ 
баһылыга

Бу бултааһыҥҥа аан бастаан 
«параплан» диэн көтөр аалы 
туһанан адьырҕалары бүкпүт 
сирдэриттэн үргүтэн тоһуурга 
турааччыларга чугаһатан биэр-

биттэр. Тоһуйааччылар баста-

кы күннэригэр (оптуорунньук-

ка) 1 бөрөнү, иккис күннэригэр 
4 бөрөнү охторбуттар. Билигин 
«флажок» иһигэр өссө 2 бөрө 
хаалбыт. Бу күннэргэ балары да 
бохтотордуу туруна сылдьаллар.

Кэнники охторбут 5 бөрөлө-

рүн таһынан быйыл Таастаах 
сылгыһыта Г.Г. Аргунов 1 бөрөнү, 
Бөтүҥ олохтооҕо М.К. Парняков 
2 бөрөнү өлөрдүлэр.

Бу тэрээһин (сойуолаһыы) 
ситиһиилээхтик ыытыллыбытын 
туһунан «Госохотохрана» охото-

веда В.В. Тюнгюрядов үөрэ-көтө 
кэпсээтэ.

Саҥа дьыл кэнниттэн бөрөлөр 
өрүс уҥуор 6 убаһаны тардан 
тустаахтарга улахан ороскуоту 
таһаарбыттар. Буулаабыт кыыл-

лар өссө төһөнү тардан айбарды-

ахтара эбитэ буолла? Ону бу сы-

рыыга, дьэ, тохтоттулар.
И. ИВАНОВ

Айылҕа - алаһа дьиэбит

АДЬЫРІАЛАРЫ АІЫЙАТТЫЛАР

БиЇиги улууспут уонна Уус Алдан сиригэр кулун тутар 21 күнүттэн саіалаан «Госохотохрана» 
СР ГКУ-ын адьыріа кыыллары сойуолаЇыыга этэрээтэ (нач. К.Г. Орлов) уонна туЇааннаах нэЇи-

лиэктэр дьаЇалталара Фрунзе, Көбөкөн, 2 Хомустаах булчуттарын (барыта 30-ча киЇи) мунньан 
«Хампаада» диэн 2 Хомустаах сиригэр массыыналарынан, бураанынан иилии эргийэн — «флажок-

таан» сылгылары тардыбыт 7 бөрөнү хаайбыттар.

Нэһилиэкпит олохтоохторо 
Тамара, Валентин Васильевтар 
Дьокуускай куоракка сылын 
аайы ыытыллар «Якутия ма-

стеровая» быыстапкаҕа киирэн, 
туос оҥоһуктарынан «Мастер 
народных промыслов РС(Я)» бу-

олбуттарынан истиҥник эҕэрдэ-

лиибит, киэн туттабыт.
Икки тыыл ветерана Е.К. Со-

бакин, И.И. Портнягин Москуба 
куорат «Бэс чагда» санаторийы-

гар сынньана бардылар.
*  *  *

Кулун тутар 20 күнүгэр сыл 
аайы нэһилиэктэргэ ыытыллар 
улуустааҕы уус-уран самодея-

тельность фестивалыгар нэһи-

лиэкпит олохтоохторо көхтөөх-

түк кытыннылар. Олоҥхоҕо, 
үҥкүүгэ, хорга репетиция бөҕө 
ыытылынна, саҥа таҥас-сап ти-

гилиннэ.
Нэһилиэк кинигэтин ситэ-

рэн суруйуутугар дьаһалта сүбэ 
мунньаҕын түмүгүнэн эппиэттэ-

эх хамыыһыйа талылынна: Е.А. 
Дьяконова, Л.Н. Попова, С.И. По-

пова, Н.И. Лукинова, Н.В. Сорова.
*  *  *

Икки квартиралаах саҥа дьиэ 
тутуута түмүктэннэ. Олоруохта-

ах дьон дуогабарга илии батта-

стахтарына, ититии холбоноро 
хаалла.

*  *  *

Нэһилиэкпитигэр 70 ньирэй 
төрөөтө, ол иһиттэн 15 бааһынай 
хаһаайыстыбаҕа. Бу былырыыҥ-

ҥытааҕар аҕыйах көрдөрүү.
*  *  *

Кулун тутар 15 күнүттэн са-

нитарнай ырааһырдыы биллэ-

рилиннэ. Икки этабынан ыытыл-

лыаҕа. Бастакы ыйга кыһыҥҥы 
бөхтөн ыраастаны, тиэйтэрии. 
Иккис этапка хомунуу, көҕөрдүү 
үлэтэ барыаҕа.

А. КУЛИЧКИНА, 
общественнай 

корреспондент, 
Хатырык

КИЭН ТУТТАБЫТ

Ааіааччы, дорообо!
Саас кэлэн, халлаан сылыйан, кыһарҕаннаах 

кыһыны этэҥҥэ аһаран холкутуйуу уонна уо-

скуйуу буолбут курдукпут. Ол эрэн хайа да 
кэмҥэ тустаах үлэбитигэр, сулууспалыыр 
эбээһинэспитигэр эппиэттээхтик сыһыанна-

һарбыт хайаан да наада. Чэппиэр киэһэ «Тал-

ба» ырыынак икки этээстээх дьиэтэ уокка 
былдьанна, дьиҥэр, түүн да, сарсыарда да эрдэ 
буолбатах — таһынан ааһан иһэр киһи көрөн 
тыллаабыт. Ол тухары бу объект баһаарынай 
сигнализацията, харабыла бириэмэтигэр сөп-

төөх иһитиннэрии оҥорботох. 
Барыллаан дааннайынан, электрическэй 

ситимтэн, ол эбэтэр проводкаттан уот турбута сабаҕаланар. Ол аата 
бу дьиэҕэ турбут холодильниктар, морозильниктар, атын да прибор-

дар уокка холбоммуттарын уйбатаҕын курдук сыаналанар. Маннык 
биир өттүнэн үбү кэмчилээн чэпчэки сыаналаах проводынан, биир 
оннук сыаналаах электригинэн линияны тардар кэлин иэстэбиллээх 
буолара көстөн таҕыста. Этэллэригэр дылы «экономим на копейках, 
теряем миллионы». 

Маннык быһыы-майгы аҥардас «Талба» эрэ ырыынакка буол-

бакка элбэх объектарга көстөр. Баһаарынай надзор суруйар пред-

писаниеларыгар мэлдьи үп суоҕунан, кэмчитинэн буоллун-хааллын 
диэн, үксүгэр харах баайан үлэ ыытыллар. Билигин араас объектары 
тутууга аукционнарга ким кыра сыананы ыйбыт кыайыылааҕынан 
тахсар, бу бэдэрээтчит, биллэн турар, чэпчэки сыаналаах маты-

рыйаалларынан туттаҕына эрэ ити кыра сыанатыгар эппиэттэһэр. 
Бу балаһыанньаны хайа сатанарынан, муҥ саатар, киһи олоҕор 

куттала суох буоларын курдук дьаһаныахпытын наада. Быһылаан 
тахсыбытын кэннэ тута өрүкүйэн, эмиэ харах баайан ону-маны 
оҥорбута, өрө тарпыта буолуунан дуоһуйбакка үлэлиир сирбитин, 
олорор дьиэбитин-уоппутун тус олохпутугар, доруобуйабытыгар 
куттала суох буоларын курдук кыһаннахпытына баһаар, тоҥуу-
хатыы курдук о.д.а кыһалҕалары тумнуохпутун сөп. Кыһанарбыт 
эрэ эрэйиллэр.

Александр АТЛАСОВ

Улуус баһылыгын колонката

ААСПЫТ НЭДИЭЛЭҔЭСаха республика-
тын Ил Дархана 
Е.А. Борисовка

«МОЯ ЯКУТИЯ в XXI ВЕКЕ» 
РЕСПУБЛИКАТААҔЫ «ҮТҮӨ 
ДЬЫАЛАЛАР» ХАМСААҺЫН 
ПРОГРАММАТЫНАН 2016 с. 
ТУТУЛЛАР ОБЪЕКТАРЫН 
ИСПИИҺЭГЭР КИЛЛЭРИИ 
ТУҺУНАН

Убаастабыллаах 
ЕГОР АФАНАСЬЕВИЧ!
2015 с. муус устар 20 күнүгэр 

Эһиги Нам улууһугар «Арбын 
нэһилиэгэ» МТ Сыгыннаах бө-

һүөлэгэр сылдьан нэһилиэнньэ-

ни кытта көрсүбүккүт. Бу көр-

сүһүүгэ олохтоохтор спортивнай 
сааланы уонна оҕо саадын тутуу-

ну туруорсубуттара. Онуоха оҕо 
саадын тутуу боппуруоһун үөрэ-

тиигэ ылыммыккыт.
Спортивнай сааланы тутуу 

«Моя Якутия в XXI веке» «Үтүө 
дьыалалар» республикатааҕы 
хамсааһынын программатын 
испииһэгэр киллэриллибитэ 
уонна бары министерстволары 
кытта сөбүлэһиннэриини ааспы-

та. Билигин орто оскуола спор-

тивнай саалатын тутууга бэлэм 
тимир конструкциялар Сыгын-

наах бөһүөлэгэр строительнай 
площадкаҕа тиэрдиллибиттэрэ. 

2016 с. Саха республикатын 
правительствота «Үтүө дьыала» 
программатын испииһэгиттэн 
бары спортивнай объектары 
туоратан туран бастакы бы-

лааҥҥа оҕо саадтарын тутууну 
таһаарбыта. Сыгыннаах бөһүө-

лэгэр билиҥҥи оҕо саадын дьи-

этэ 60-с сылларга тутуллубута, 
хаарбах туруктаах, СанПин ир-

дэбиллэригэр ханан да эппиэт-

тээбэт.
2016 с. тохсунньу 28 кү-

нүгэр депутат быһыытынан 
үлэбин отчуоттуу Сыгыннаах 
бөһүөлэгин олохтоохторун кытта 
көрсүбүтүм. Көрсүһүүгэ 50-тан 
тахса олохтоох кэлэн араас боп-

пуруостарга санаа атастаһыыта 
буолбута, олохтоохтор сүрүн 
ирдэбиллэринэн оҕо саадын ту-

туу турбута. 
Үөһэ этиллибиттэргэ оло-

ҕуран оҕолор олохторун уонна 
доруобуйаларын араҥаччы-

лыыр инниттэн мин Эһиги СР 
архитектураҕа уонна тутуу ком-

плексыгар министерствотыгар 
Сыгыннаах бөһүөлэгэр тутул-

луохтаах оҕо саадын «Үтүө дьы-

алалар» республикатааҕы хам-

сааһын объектарын испииһэгэр 
киллэттэрэргэ сорудах биэрэр-

гэр көрдөһөбүн.
Убаастабылы кытта 

А.И. ЕРЕМЕЕВ,
Ил Түмэн депутата

2016 с., олунньу 14 күнэ, 
№18-608

Саха республика-
тын Государственнай 
Мунньаҕын (Ил Тү-
мэн) народнай депута-
тыгар А.И. Еремеевка

СЫГЫННААХ БӨҺҮӨ-

ЛЭГЭР ОҔО СААДЫН ТУТУУ 
ТУҺУНАН

Убаастабыллаах 
АЛЕКСЕЙ ИЛЬИЧ!

Саха республикатын Ил Дар-

ханын 2016 с. олунньу 24 кү-

нүттэн А1-1543 №-дээх сору-

даҕын толорор инниттэн СР 
архитектураҕа уонна строитель-

най комплекска министерствота 
Нам улууһун «Арбын нэһилиэгэ» 
МТ Сыгыннаах бөһүөлэгэр оҕо 
саадын тутуу туһунан информа-

цияны биэрэр.
Сыгыннаах бөһүөлэгэр 20 

миэстэлээх оҕо саадын тутууну 
үбүлээһин «Үтүө дьыалалар» 
республикатааҕы хамсааһын 
чэрчитинэн тутуллар объек-

тар испииһэктэригэр киллэ-

рилиннэ. Сметанан сыаната 
— 16253,84 тыһ. солк., уопсай 
сыаната 11377,69 тыһ. солк. тэҥ-

нэһэр. 2016 с. республика бюдже-

тын суотугар үбүлээһин лимитэ 
— 1000,00 тыһ. солк.

Министри бастакы 
солбуйааччы П.А. АРГУНОВ

2016 с., кулун тутар 16 күнэ, 
№03-26-297

Бэчээккэ бэлэмнээтэ 
В. КАСЬЯНОВ

Депутат — 
норуот киһитэ АРБЫҤҤА ОІО 

СААДА ТУТУЛЛУОІА

Ааспыт нэдиэлэҕэ, кулун 
тутар 24 күнүгэр, Нам улуу-

һун депутаттарын сэбиэтин 4-с 
сессиялара буолла. Депутат-

тар бу сессияҕа ааспыт сылга 
таһаарбыт «Нам улууһа» МТ 
2016 с. бюджетын туһунан» 
15-1 №-дээх ахсынньы 29 кү-

нүнээҕи быһаарыыларыгар 
уларытыылары уонна эбиилэ-

ри киллэрии уонна «Тараҕана» 
уонна «Кэҥкэмэ» оҕо  экологи-

ческай лааҕыра тайаан сытар 
сирдэрин-уоттарын уһулуччу 
харыстанар сирдэр көрүҥнэ-

ригэр (испииһэктэригэр) кил-

лэрии туһунан боппуруостары 
көрөн дьүүллэстилэр.

Депутаттар республи-

ка бюджетыттан 2016 сыл 
программаларыгар көрүл-

лүбүт ороскуоттары быһаа-

рыыга 10564000 солк. суу-

малаах эбии үбүлээһин (ас-

сигнование) көрүллүбүтүнэн 
сыллааҕы бюджет дохуотун 
2489689402,28 солк., ороску-

оттуур чааһын 2481689402,28 
солк. тиэрдэргэ диэн быһаа-

рыы ылыннылар.
Эбии көрүллүбүт үбүлээ-

һинтэн 564000 солк. субсидия 
«Оскуолаҕа киириэн инни-

нээҕи саастаах оҕолор тэрил-

тэлэрэ уонна дьоҕус уонна 
(эбэтэр орто) предпринима-

тельство субъектара бииргэ 
үлэлээһиннэрэ» диэн пилот-

най бырайыагы үбүлээһиҥ-

ҥэ уонна 10000000 солк. суб-

сидия 2016 с. улуус суолун-
ииһин бырайыактааһыҥҥа, 
тутууга, саҥардан оҥорууга 
СР үөрэҕин министерствотын 
бирикээһигэр уонна СР пра-

вительствотын уурааҕар оло-

ҕуран көрүлүннэ.
Депутаттар уһулуччу хары-

станар сирдэргэ «Тараҕананы» 
уонна «Кэҥкэмэ» оҕо эколо-

гическай лааҕырын киллэрии 
туһунан «Нам улууһа» МТ 
баһылыгын 255-рк №-дээх 
23.03.2001 с . ,  656 №-дээх 
24.06.1999 с. дьаһалларын би-

гэргэтэргэ уонна бу сирдэр  
тайаан сытар сирдэрин иэнин 
(туһааннааҕынан) 284548976 
уонна 243195421 кв.м быһарга 
диэн быһаарыы ылыннылар.

И. ИВАНОВ

Улуус депутаттарын сессиятыгар

БЮДЖЕТ УЛААТТА, 
ХАРЫСТАНАР СИР 

КЭҤЭЭТЭ

Кулун тутар 18 күнүгэр бил-

лиилээх государственнай, поли-

тическай деятель И.Е. Винокуров 
төрөөбүтэ 120 уонна талааннаах 
олоҥхоһут, ССРС суруйааччы-

ларын сойууһун чилиэнэ, биир 
дойдулаахпыт П.П. Ядрихин-

скай – Бэдьээлэ төрөөбүтэ 115 
сылларыгар аналлаах фестиваль 
элбэх сыралаах үлэ, бэлэмнэнии 
түмүгүнэн, үрдүк таһымнаахтык 
буолан ааста.  Уопсайа  80-ча ки-

һи кыттыыны ылла.
*  *  * 

Биһиги, өрүс уҥуор олорор 
нэһилиэктэргэ, биир тыын су-

олталаах боппуруоспутунан, 
сайынын өрүһү туоруур аал-

быт,  айанныыр тэрилбит – катер 
буолар. Халлаан сылыйан, күн 
уһаан нэһилиэк дьоно катер бар-

жатын мууһун ыраастааһыҥҥа  
субуотунньуктуу  сылдьаллар. 
Маны таһынан, олохтоох эдэр 
ыччат түмсүүтэ саҥа тутулла 
турар спортсаалабыт муостатын 
үтүө дьыала чэрчитинэн бүтэрдэ. 
Дьон-сэргэ ким иллэҥнээҕинэн, 
бары кэриэтэ күүс-көмө буо-

лаллар. Сотору спортсаалабыт 
үөрүүлээх аһыллыыта буолуо. 

*  *  *

Быйыл 2016 сыл Киинэ сылы-

нан биллэриллибитинэн, биһиги 
нэһилиэкпитигэр бу хамсааһын 
олунньуттан  саҕаламмыта. Ол 
курдук  сынньалаҥ киин үлэһи-

тэ Д.Д. Матвеев  киинэ көрдөрөн 
оҕо-аймах үөрүүтэ үгүс. 

*  *  *

Кулун тутар 19 күнүгэр үөрэх 
кыһатын үлэһиттэригэр буолбут 
улуустааҕы ытыыга  оскуолабыт 
үлэһиттэрэ баран, ситиһиилээх-

тик кыттан кэллилэр. Ол курдук, 
А.А. Гоголева – 2 миэстэ (писто-

лет), И.Н. Бурнашев – 2 миэс-

тэ (пистолет), П.Ю. Гоголев – 2 
миэстэ (саа), Е.А. Яковлева – 2 
миэстэ (саа).

*  *  *

Маны таһынан, кулун тутар 5 
күнүгэр Модут нэһилиэгэр буол-

бут, хотугу зона ветераннарыгар 
аналлаах юбилейнай спартакиа-

даҕа нэһилиэкпит ветеранна-

ра уопсай түмүгүнэн 1 миэстэ 
буоллулар, грамотанан уонна 
кубогынан наҕараадаланнылар.  
Хаамыскаҕа М.Л. Лукинова – 3 
миэстэ, хабылыкка М.Л. Луки-

нова – 2 миэстэ, Е.Е. Орлов-3 
миэстэ, уксааҥҥа А.З. Мухин – 1 
миэстэ, көрдөөх старка хамаан-

данан – 3 миэстэ. Модут нэһилиэ-

гин ветераннарын сэбиэтигэр, 
олохтоох дьаһалтаҕа олус истиҥ-

ник, сылаастык көрсүбүттэригэр, 
күрэхтэһиилэрин үрдүк таһым-

наахтык тэрийбиттэригэр би-

һиги нэһилиэкпит ветераннара, 
бэйэлэрин ааттарыттан улахан 
махталларын тиэрдэллэр. 

*  *  *

Бу күн улуус нэһилиэктэрин 
депутаттарын икки ардылары-

гар буолбут күрэхтэһиигэ Көбө-

көн нэһилиэгин депутаттара бо-

чуоттаах 3-с миэстэ буоллулар. 
Ф.Ю. БОЧКАРЕВА,

библиотекарь 

Улуус нэһилиэктэригэр

Б Э Д Ь Э Э Л Э Н И 
У Р У Й Д А А Н

Л. Винокурова, Нам сэл. олохтооіо:
– Быйыл Саха сиригэр благоустройство сылынан бил-

лэриллибитэ. Онон сибээстээн дьиэ туттарга туох эмит 
көмө баар дуо?

«Ленскэй нэЇилиэк» МТ дьаЇалтата:
- Быйыл 2016 с. Саха республикатыгар благоустройство 

сыла биллэриллибитинэн, Ленскэй нэһилиэккэ дьиэ тутуу-

тугар сыһыаннаах маннык хайысхалар бааллар:
• «Инженерное обустройство зон жилой застройки» диэн 

республикатааҕы программаҕа сайаапкалаһан, Таттинская 
уулуссаҕа газ киллэриитин үлэтэ барыа. Бу программаҕа эл-

бэх оҕолоох ыал кварталларын уотунан хааччыйыы эмиэ баар. 
Ол гынан баран сайаапкаларбыт кыайан ааспаттар.

• «Ипотечное кредитование строительства индивидуаль-

ного жилого дома» диэҥҥэ «АлмазЭргиэнБаан» уонна «Рос-

сельхозбаан» сылга 10,9% кредит биэрии хайысхата баар.
Оттон тутуллубут дьиэҕэ благоустройство киллэрэргэ 

«АлмазЭргиэнБааҥҥа» сылга 7,5% кредит биэрээһинэ баар. 
Сиһилии бааннар сайтарыттан эбэтэр Ленскэй нэһилиэк 
дьаһалтатыттан билсиэххитин сөп.

А. СОЗОНОВА

«ЫЙЫТ —  ХОРУЙДУУБУТ”
ТЕЛ. 41-3-32,  41-4-96

В последнее время в Отделе-

ние Пенсионного фонда РФ по 
Республике Саха (Якутия) стали 
обращаться жители разных на-

селенных пунктов, в том числе 
города Якутска, обеспокоенные 
визитами представителей не-

государственных пенсионных 
фондов.

В большинстве слу-

чаев под видом информа-

ционно-разъяснительной 
работы по пенсионной те-

матике, они занимаются 
продажей финансовых 
продуктов одного Инсти-

тута, в том числе привле-

чением клиентов в негосу-

дарственный пенсионный 
фонд.

При этом «пенсионные аген-

ты» пошли дальше метода по-

квартирного обхода и стали 
«консультировать» трудовые 
коллективы, организации и уч-

реждения.
Нужно сказать, что при на-

личии всех официальных раз-

решающих документов подобная 
деятельность представителей 

негосударственных пенсионных 
фондов не является противоза-

конной. Однако, тревожит тот 
факт, что в ряде случаев агенты 
дают недостаточные разъясне-

ния, двусмысленные формули-

ровки, вводя тем самым граждан 
в заблуждение.

В связи с этим Отделение 
Пенсионного фонда России по 
Республике Саха (Якутия) еще 
раз обращает внимание жителей 

Якутии  быть внимательными, 
если к ним подходят по пенси-

онным вопросам и желают про-

консультировать. Специалисты 
Пенсионного фонда РФ не ходят 
по квартирам для консультиро-

вания и тем более не агитиру-

ют переводить куда-либо свои 
пенсионные накопления. Выбор 
делает сам гражданин и со всей 
ответственностью за свою буду-

щую пенсию. Пенсионный фонд 
России не уполномочивал ника-

кие частные организации на про-

ведение информационной рабо-

ты по разъяснению пенсионного 
законодательства.

Объектом повышенного вни-

мания со стороны недобросо-

вестных агентов НПФ чаще 
становятся якутяне 1967 года 
рождения и моложе. Именно эта 
категория лиц формирует пен-

сионные накопления. Несмотря 
на то, что срок выбора: направ-

лять все взносы на страховую 
пенсию или на накопительную и 
страховую пенсии, истек 31 де-

кабря 2015 года, у граждан, сде-

лавших выбор в пользу того или 
НПФ есть возможность ежегодно 
выбирать нового страховщика. 
Следует отметить, что переход 
осуществляется раз в пять лет, 

а досрочный переход может быть 
осуществлен ежегодно. Кстати, 
при этом по закону заявление 
должно быть написано в терри-

ториальном органе ПФР.  Если 
гражданин осуществит смену 
страховщика чаще одного раза 
в пять лет, он может потерять 
инвестиционный доход, получен-

ный предыдущим страховщиком. 
Что делать, если вы стол-

кнулись с такой ситуацией? От-

деление Пенсионного фонда РФ 
по Республике Саха (Якутия) 
рекомендует, если, по словам, к 
вам обращается сотрудник Пен-

сионного фонда РФ, обязатель-

но попросите его предъявить 
служебное удостоверение. До-

кумент должен иметь номер, пе-

чать территориального органа 
ПФР, фотографию сотрудника, 
его фамилию, имя, отчество и 
должность. Запишите данные 
из служебного удостоверения 
или иного предъявленного до-

кумента и сообщите об этом на 
горячую линию Отделения ПФР 
по РС(Я): 8(4112)45-00-59 или  в 
правоохранительные органы. Это 
поможет пресечь деятельность 
недобросовестного агента.

Информацию о негосудар-

ственных пенсионных фондах, 
имеющих право на управление 
средствами пенсионных нако-

плений, можно получить в тер-

риториальных органах ПФР в 
городах и районах, а также на 
сайте ПФР: www.pfrf.ru

Быйылгы «Хаар айан» Чу-

рапчыга ыытылынна. Ыыты-

лынна диэн этэр кэрэгэй буолуо, 
күрэхтэЇии иккис күнэ улахан 
айдаанынан түмүктэнэн Нам, 
Мэҥэ Хаҥалас, Уус Алдан улу-

устарын хамаандалара судьу-

йалааЇын балыырдаахтык ыы-

тыллыбытыгар бырачыастаан 
күрэхтэЇиигэ салгыы кытты-

бакка дьиэлээтилэр.
Бу туЇунан YakutiaMedia 

маннык иЇитиннэрдэ: 
«Скандалом завершился вто-

рой завершающий день респу-

бликанских лично-командных 
соревнований «Хаар Айан-2016». 
Участники снежного ралли, 
проходившего в Чурапче были 
недовольны судейством. 

26-27 марта на озере Ими-

гэттэ с. Чурапча прошли от-

крытые республиканские лич-

но-командные соревнования 
«Хаар Айан-2016». На снежную 
трассу вышли 20 команд, это 50 
машин и 100 водителей. Состя-

зания проходили по 2-м катего-

риям: 1 группа — карбюратор-

ные, 2 группа — инжекторные. 
Перед соревнованиями инспек-

торы ГИМС проверили ледовый 
покров на месте проведения со-

ревнований и замерили толщину 
льда, провели с участниками и 
гостями мероприятия, беседы 
по соблюдению требования без-

опасности на льду и вручили 
тематические памятки.

Однако второй день сорев-

нований завершился сканда-

лом. Несколько экипажей де-

монстративно отказались от 
участия в суперкубке «Колми» 
и покинули место соревнований. 
Причиной демарша участников, 
а это экипажи из Усть Алдан-

ского, Намского, Таттинского 
и других улусов, стало недоволь-

ство судейством. Отметим, 
что на этих соревнованиях ин-

спекторы ГАИ Чурапчинского 
инспекторского участка вы-

ступили в качестве жюри».
Бу иннигэр ватсапка ман-

нык иЇитиннэрии тахсыбыта: 
«Бүгүн кулун тутар 26 күнү-

гэр Чурапчы Хатылы сэл. Ими-

гэттэ күөлүгэр буолбут «Хаар 
Айаҥҥа» Нам I, Чурапчы II, 
Төҥүлү (Мэҥэ Хаҥалас) III миэс-

тэ буоллулар» диэн. Ол кэннэ 
«Хаар Айан» сонуннара» диэн 
иһитиннэриигэ карбюраторнай 
двигателлээх массыыналарга 
экстримҥэ Нам I, II, Мэҥэ Ха-

ҥалас III, оформлениеҕа Нам 
— I миэстэ буоллулар» диэн  
үөрдүбүттэрэ. Ону баара күрэх-

тэһии иккис күнэ отой да айда-

аннаахтык түмүктэннэ. 
Якт.ру ИА форумнарын 

көрдөххө Мэҥэ Хаҥалас, Уус 
Алдан өттүгэр туох да санаа 
атастаһыыта суох, сэргээбэттэрэ 
эбитэ дуу? Оттон Таатта улуу-

һун форумугар: «Бары протеста-

ан тарҕастылар», «Олохтоохтор 
сиэр быһыытынан бастаабыт-

тар. Иккис Таатта мохсоҕоллоро 
буолбуттар, атын улуустар на-

калы уйбатахтар. Буолааччы...», 
«Таатталар барахсаттар икки 
хамаандаттан иккис буолан ба-

ран дьон тобоҕор тиксэн баран 
астына аҕай олороҕут дуу? Та-

атталар мохсоҕоллорун саҥа 
иһиттим», «Инник фанат дьоҥ-

ҥо харчы наадата суох, аат-су-

ол эрэ наада. Ол хайа эрэ тэрий-

ээччилэр, кыра ычалаах дьон 
бэйэлэрэ айбардаатахтарына 
ити үлүгэр анаан кытта, кы-

айа кэлбит киһи ПДД-га кэлэн 
таах мээнэ хотторон хаалбыта 
сымыйа баҕайы...», «Оннук, ку-

һаҕан «Хаар Айан» буолла бы-

йыл! Ону инникитин көннөрүөх 

тустаахпыт». Нам форумугар: 
«Хаар Айан-2016» күрэхтэн ба-

ры протестаан тахсан бардыбыт. 
Балыыр кытаанаҕа. Кыттааччы-

лар бырачыастыыллар, судьуйа-

лар мөлтөхтөрүн көрдөрдүлэр». 
«Сааларын сертификата олох да 
сүтэн хаалла...».

А в т о ш о у н у  т э р и й э э ч -

ч и  К о н с т а н т и н  Б а р а ш к о в 
күрэхтэһииттэн барбыт хамаан-

далар дьайыыларын тэрийээч-

чилэргэ уонна көрөөччүлэргэ 
убаастабыла суох сыһыанынан 
аахпыт. Кини санаатыгар су-

действоны кытта сөбүлэспэтэх 

кыттааччылар жюри чилиэннэ-

ригэр бэйэлэрин санааларын ти-

эрдиэхтээхтэр этэ диэбит. Инньэ 
гынан, финальнай этапка баара 
эрэ 18 массыына кыттыбыт. Он-

но бастаан испит Таатта улуу-

һун хамаандатын массыынатын 
көлөһөтө «ытан» кэбиһэн чурап-

чылар бастаабыттар. Кинилэр 
кылаабынай бирииһи — 75 тыһ. 
солк. сертификаты ылбыттар. 

Бу «Хаар Айан-2016» күрэх-

тэЇиигэ Нам улууЇун хамаан-

датын салайан барбыт Андрей 
Собакин биЇиэхэ маннык иЇи-

тиннэрдэ: 
«Бастакы күн этэҥҥэ этэ, 

тэрээһин өттө табыллыбыт, тэ-

рийээччилэр кыһаммыттара 

көстөрө. Бэйэбит да настройбут 
үчүгэйэ. Бастакы этап «Спринт-
средний экстрим» диэн күрэххэ 
А группаҕа 14 хамаанда кыт-

тыбыта, намнар 4 хамаанданан 
киирсибиппит. Онно карбюра-

торнай двигателлээх массыына-

ларга 1-2 миэстэ, инжектордарга 
4-с буолбуппут. Б группаҕа эмиэ 
14 хамаанда кыттыбыта, биһиги 
3 хамаанда туруорбуппут. Манна 
карбюраторнайдарга 1-3, инжек-

тордарга 3-с миэстэ ылбыппыт. 
Иккис этапка «Поэтапная езда 
с разворотом» дисциплинаҕа А 
группаҕа карбюратордарга 1-кы, 

инжектордарга 4-с, оттон Б груп-

паҕа карбюратордарга 1-кы, ин-

жектордарга 3-с миэстэ ситис-

пиппит, онон бастакы күн түмү-

гүнэн лидергэ тахсыбыппыт.
Иккис күн 50 м «Тяни-тол-

кай» диэн күрэххэ А группаҕа 
2-3, Б группаҕа отой да миэстэ-

тэ суох хаалбыппыт, дьиҥэр, 
бэйэбит суоттуурбутунан 3-4-
с миэстэ буолуохтаах этибит. 
Мантан ыла судьуйаларбыт ма-

ахайданаллара, балыйаллара өтө 
көстүбүтэ. Биэс массыына тута 
стартыырын биир эрэ китайскай 
секундомерынан ааҕылларыгар 
булкуур бөҕөнү таһаарбыттара. 
Оттон ПДД тестыгар судьуйа за-

даниелары биир-биир тарҕатан 
киирэн барбыта, ону сөпсөспөккө 
күрэхтэһээччилэр бэйэлэрэ тар-

далларын курдук туруорсан син 
ылыммыттара. Дьэ ол кэннэ оч-

колары, бааллары ааҕыыга тал-

быттарынан мачайдаабыттара. 
Биир ПДД-ны нойосуус билэр 
уолбут тестын ылан көрбүтүм 
12 сыыһаны аахпыттар, ырып-

пытым 3 сыыһа баар курдуга, 
ол эбэтэр 9 алҕаһы эбии суруй-

буттар .
Ити курдук булкуйан-тэк-

кийэн полуфиналга А группаҕа 
биһигиттэн биир эрэ хамаанда 
таҕыста, Б группаҕа балачча 

быһаарсыы-аахсыы кэннит-

тэн эмиэ биир хамаанда кыттар 
буолла диэн быһаардылар. Дьэ, 
ол кэннэ «Езда с буксировкой», 
«Эстафета» диэҥҥэ биһигиттэн 
4-с миэстэ буолбут массыынаны 
полуфиналга киллэрбэтилэр, ол 
оннугар кини кэнниттэн 5-6-с 
буолбуттар кытталларын кур-

дук быһаардылар. Ити курдук 
түҥ-таҥ судьуйалааһын түмү-

гэр группаҕа 14 хамаанда баар 
эбит буоллаҕына биһиги дьом-

мутун 28-с миэстэ (!?) оҥороннор 
сөхтөрдүлэр. Бу 30 ахсаан иһигэр 
сыыһа суоттуур судьуйалар ис-
иһигэр очколары хайдах-туох 
аахпыттарын айбыт таҥара би-

лэн эрдэҕэ. Бэйэлэриттэн ыйы-

таластахха куота сылдьаллар, 
кэлин итинник түмүгү көрөн ба-

ран улахан соһуйуу буоллулар.
Тута этиэм этэ, биһигини 

тэҥэ Мэҥэ Хаҥалас, Уус Алдан, 
Сунтаар, Ньурба о.д.а. хамаан-

даларын ыбылы балыйаннар 
айдаан бөҕө таҕыста. Аны эста-

фетаҕа быраабыла быһыытынан 
массыына флажокка тиийбэккэ 
тохтуохтаах, онтон суоппар са-

тыы сүүрэн тиийэн эстафетаны 
нөҥүө экипажка биэриэхтээх. 
Чурапчылар ол флажоктарын 
массыынанан тэбистэрэн туран 
нөҥүө массыынаҕа эстафетаны 

биэрэллэрин көрбөтөх буолал-

лар, атын улуустар хамаанда-

ларын ыстарааптаан саайаллар. 
Тиһэх уһугар мэҥэлэр, уус 

алданнар «маннык буоллаҕына 
суперкубокка кыттан да туһа 
суох эбит, син биир балыйаллара 
биллэр, онон сибилигин барабыт» 
диэн быһа-бааччы эттилэр. Мин 
биир бэйэм аһары ситинник бы-

һаарыныыга тиийэр санаам суох 
этэ да уолаттарым маннык балы-

ыртан хомойон, кэлэйэн «бара-

быт» диэн санааҕа кэлбиттэрэ. 
Онон суперкубокка чурапчылар 
таатталары кытта иккиэйэҕин 
хааланнар санааларын хоту ми-

эстэлэри үллэстибиттэрэ. Кэлэр 
нэдиэлэҕэ пресс-конференция 
мунньан быһаарсалларын кур-

дук истибитим, онно ааһынарбыт 
наада буолсу».

*  *  *

Уопсайынан «Хаар Айан» 
күрэх урукку өттүгэр улахан 
айдаана-араллаана суох ыы-

тыллара, кыра мөккүөрдэр тута 
быһаарыллан тиһэх уһугар ким 
даҕаны уопсай түмүгү утарбак-

ка эйэ-дэмнээхтик түмүктэнэрэ. 
Бу автошоу автора Иннокентий 
Барашков ити айдааҥҥа туох 
да сыһыана суох диэххэ наада. 
Дьиҥ иһигэр, минспортан су-

дьуйалар кыттыахтаах этилэр, 
ону Алдаҥҥа, Нерюнгрига кы-

һыҥҥы көрүҥнэргэ спартакиада 
саҕаланан бары онно баран хаал-

быттар. Онон судейскай састаап 
олорчу кэриэтэ олохтоох чурап-

чылар буолан хара маҥнайгыт-

тан судьуйалааһын объектив-

най буоларыгар саарбахтааһын 
үөскээбитэ. Маны эрдэттэн сү-

бэлэһэн «булгуччу чурапчылар 
кыайыахтаахтар» диэн установ-

ка баара диэн этэр кэрэгэй, кү-

рэхтэһии кэмигэр 10-нуу очко-

нан балыйыы, баттааһын тахсы-

быта судьуйалар суобастарыгар 
диэн этэр сөп.

*  *  *

Биир киЇи сүөргүлүүрэ — 
маннык маассабай күрэхтэр-

гэ сыыЇа-халты быЇыылар 
тахсалларыттан сиэттэрэн 
улуустар икки ардыларыгар 
сөпсөспөт, сөбүлэспэт буолуу 
дириҥиирэ. Сахалар уруккуттан 
да улуустарынан арахсан, «мин 
үчүгэйбин, эн куЇаіаҥҥын» диэн 
атааннаЇыылара былыр-бы-

лыргыттан баар суол. Ити кыра 
норуот ычата кыратыттан тах-

сар дииллэр. Ол эрэн оннооіор 
кыр өстөөхтөр сэрии хонуутугар 
өй ылан эйэлэЇэр буоллахтары-

на биЇиги биир тылга киирэр-

бит, оннук куустуЇа сылдьар 
доіордуу да буолбатарбыт, бэйэ-
бэйэбитин уйунсарбыт, убаасты-

ырбыт тоіо сатамматый?
Туох барыта кыраттан саіа-

ланар... Бу саха эр дьонун, ыч-

чатын санаатын холбуу туппут 
«Хаар Айан» инники өттүгэр 
эйэ-дэмнээхтик, сиэрдээхтик 
салгыы ыытыллара кыаллыа 
дуо?

В. КАСЬЯНОВ

«Хаар Айан-2016»

ХАТЫҺЫЫЛААХ, 
БАЛЫЫРДААХ...

К ү н д ү  к э р г э м м и н ,  э һ э б и т и н  П А В Л О В  В А Л Е Р И Й 
ВАСИЛЬЕВИҺЫ, 65 сааскын туолар дьоһун-мааны күҥҥүнэн 
итиитик-истиҥник эҕэрдэлиибит!

Биһиги туспутугар ахсаабат кыһамньыҥ, үтүө сүбэҥ, көмөҥ иһин 
барҕа махталбытын тиэрдэбит. Баҕарабыт Эйиэхэ чэгиэн-чэбдик 
доруобуйаны, үтүмэн элбэх үөрүүнү, дьол-соргу аргыстан, үөрүү-
көтүү кынаттан. Баар буоллуннар Эн тулаҕар мэлдьи истиҥник са-

ныыр, таптыыр оҕолоруҥ, сиэннэриҥ, кэргэниҥ, бары аймахтарыҥ.
Эҕэрдэни кытта кэргэниҥ, оҕолоруҥ, сиэннэриҥ, бары 

аймахтарыҥ

ИЇИРЭХ ТЫЛЛАР

ВНИМАНИЕ: 
ОСТЕРЕГАЙТЕСЬ 

НЕДОБРОСОВЕСТНЫХ 
АГЕНТОВ 

НЕГОСУДАРСТВЕННЫХ 
ПЕНСИОННЫХ ФОНДОВ

Готовь сани летом, 
а пенсию - смолоду

http://www.pfrf.ru

С глубоким прискорбием сообщаем, что 26 
марта 2016 г. после тяжелой продолжительной 
болезни ушел из жизни наш любимый муж, 
отец, дедушка

СТЕПАНОВ
Алексей Афанасьевич.

Жена, дети, внуки

Чугас ыалбыт, табаарыспыт, ветеран учуу-

тал, улуус бочуоттаах олохтооҕо
СТЕПАНОВ

Алексей Афанасьевич
уһун, ыарахан ыарыыттан олохтон туораабы-

тынан кэргэнигэр Перепетуя Михайловнаҕа, 
оҕолоругар Маринаҕа, Ленаҕа, Юраҕа уонна 
кинилэр дьиэ кэргэннэригэр дириҥ кутурҕам-

мытын тиэрдэбит.
Гаврильевтар

Намнааҕы педагогическай колледж коллек-

тива, ветераннара, Нам улууһун Ытык киһитэ, 
Учууталлар учууталлара, Россия үөрэҕириитин 
туйгуна, ветеран үлэһиппит, олоҕун ыччаты 
иитиигэ-сайыннарыыга анаабыт 

СТЕПАНОВ  
Алексей Афанасьевич

уһун ыарахан ыарыыттан олохтон туораабыты-

нан, кэргэнигэр, ытыктабыллаах ветераммыты-

гар Степанова Перепетуя Михайловнаҕа, оҕо-

лоругар Маринаҕа, Юраҕа, Ленаҕа, кинилэр 
дьиэ кэргэннэригэр дириҥ кутурҕаммытын 
тириэрдэбит.

Намнааҕы педагогическай колледж 
коллектива, ветераннара

Выражаем глубокое соболезнование 
нашей учительнице Степановой Перепетуе 
Михайловне, однокласснице Мординовой 
Марии Алексеевне, родным, близким по по-

воду кончины любимого мужа, отца, дедушки, 
ветерана труда, почетного жителя Намского 
района, отличника народного просвещения, 
Учителя учителей

СТЕПАНОВА
Алексея Афанасьевича.

Скорбим вместе с вами.
Кл. руководитель Москвитина Э.И., 

одноклассники, выпуск 1978 г.

Убаастыыр учууталбыт, норуот үөрэҕи-

риитин туйгуна, Учууталлар учууталлара, Нам 
улууһун бочуоттаах гражданина, үлэ ветерана

СТЕПАНОВ
Алексей Афанасьевич

күн сириттэн барбытынан сибээстээн кэргэни-

гэр Степанова П.М., кинилэр оҕолоругар, си-

эннэригэр дириҥ кутурҕаммытын тиэрдэбит.
1971 с. выпуск

МКУ «Управление образования» МО «Нам-

ский улус» выражает искреннее соболезнова-

ние родным и близким 
СТЕПАНОВА

Алексея Афанасьевича,
ветерана педагогического труда, долгие годы 
проработавшего учителем Намской средней 
школы №1, руководителем методического 
объединения учителей физики Намского 
района.  

Күндүтүк саныыр бырааттарбытыгар Алек-

сандрга, Никифорга, Дмитрийга, балтылар-

бытыгар Ольгаҕа, Аннаҕа уонна кинилэр оҕо-

лоругар тапталлаах ийэлэрэ, эйэҕэс эбэлэрэ, 
күндү кийииппит

САНДУЛИНА
Надежда Дмитриевна

уһун, ыарахан ыарыыттан бу олохтон туораа-

бытынан дириҥ кутурҕаммытын биллэрэбит.
Эдьиийдэргит дьиэ кэргэттэрэ 

Христофоровтар, Гаврильевтар, 
Пестряковтар, Москвитиннар

Тапталлаах аҕабыт, эһэбит, Нам улууһун 
бочуоттаах киһитэ, тыыл, үлэ, прокуратура 
ветерана

КРЫЛОВ
Петр Гаврильевич

уһун, ыарахан ыарыыттан кулун тутар 25 күнү-

гэр күн сириттэн күрэммитин дириҥник куру-

туйан туран аймах-билэ дьоммутугар, бииргэ 
үлэлээбит үөлээннээхтэригэр, доҕотторугар 
иһитиннэрэбит.

Оҕолоро, сиэннэрэ, хос сиэнэ

Үлэ, тыыл ветерана, Нам улууһун Ытык 
киһитэ, олоҕун бүтүннүүтүн сокуон көмүскэ-

лигэр анаабыт Прокуратура уонна Адвокатура 
ветерана

КРЫЛОВ
Петр Гаврильевич

кулун тутар 25 күнүгэр ыарахан ыарыыттан күн 
сириттэн барбытынан күтүөппүтүгэр Александр 
Петровичка, сиэннэригэр, хос сиэнигэр, ай-

махтарыгар дириҥ кутурҕаммытын тиэрдэбит.
1 Хомустаахтан Соловьевтар, 

Муксуновтар, Дьокуускайтан Борисовтар, 
Намтан Сивцевтэр дьиэ кэргэттэрэ

Коллектив Аптеки № 8 выражает глубокое 
соболезнование генеральному директору 
Крыловой Валентине Петровне, сыну Алек-

сею, родным и близким в связи с кончиной 
после тяжелой болезни любимого отца, 
дедушки, прадедушки, ветерана юстиции 
РС(Я), почетного гражданина Намского 
улуса, ветерана тыла и труда

КРЫЛОВА
Петра Гаврильевича.

«Нам улууһа» муниципальнай тэриллии 
дьаһалтата, улуус мунньаҕын депутаттара, 
улуус ветераннарын сэбиэтэ Саха республи-

катын юстициятын ветерана, Нам улууһун 
Ытык киһитэ, тыыл уонна үлэ ветерана

КРЫЛОВ
Петр Гаврильевич

күн сириттэн барбытынан оҕолоругар, си-

эннэригэр, чугас дьонугар, аймахтарыгар 
дириҥ кутурҕаммытын тиэрдэбит.

Нам сэлиэнньэтин Ржевскэй уулуссатын 
5/1 дьиэтин олохтоохторо Нам улууһун 
Ытык киһитэ, тыыл уонна үлэ ветерана, СР 
юстициятын ветерана, кэккэ сылларга Нам 
оройуонун прокурорунан үлэлээбит

КРЫЛОВ
Петр Гаврильевич

орто дойду олоҕуттан суох буолбутунан тап-

таллаах кыыһыгар Валентина Петровнаҕа, 
ииппит-такайбыт, улаатыннарбыт сиэнигэр 
Алешаҕа, уолугар, кийиитигэр, бары чугас 
дьонугар дириҥ кутурҕаммытын тиэрдэбит.
Ыкса ыаллара Гоголевтар, Гороховтар, 

Лугиновтар

Күндүтүк саныыр кэргэним, аҕабыт, эһэ-

бит, хос эһэбит, Нам улууһун Ытык киһитэ, 
булчуттар уонна балыксыттар обществола-

рын председателэ, үлэ ветерана, улахан дьиэ 
кэргэн тапталлаах аҕата, эһэтэ, хос эһэтэ, 
Кэбээйи улууһун бочуоттаах олохтооҕо

НОГОВИЦЫН
Алексей Ильич

79 сааһыгар олохтон туораабытын бар 
дьоммутугар, аймахтарбытыгар дириҥник 
курутуйан туран иһитиннэрэбит. Аҕабыт 
олорон кэлбит олоҕо биһиэхэ куруук үтүө 
холобур буолуоҕа.

Кэргэнэ, оҕолоро, сиэннэрэ, хос 
сиэннэрэ, күтүөттэрэ, кийииттэрэ

Күндүтүк саныыр дьүөгэбитигэр, «Мичил» 
оҕо саадын сэбиэдиссэйигэр Федорова 
Саргылана Николаевнаҕа, бииргэ улааппыт 
табаарыспытыгар Протопопов Михаил Васи-

льевичка уонна кинилэр чугас дьонноругар 
тапталлаах аҕалара, эһэлэрэ

НОГОВИЦЫН
Алексей Ильич

ыарахан ыарыыттан олохтон туораабытынан 
дириҥ кутурҕаммытын тиэрдэбит.

Салбаҥтан Сидоровтар, 
Протопоповтар, Кривошапкиннар, 

Аргунова Т.Н., Намтан Николаевтар

«Нам улууһа» муниципальнай тэриллии 
дьаһалтата, улуус мунньаҕын депутаттара, 
улуус ветераннарын сэбиэтэ Нам улууһун 
булчуттарын уонна балыксыттарын обще-

ствотын председателэ, Саха республика-

тын балыксыттарын түмсүүтүн бочуоттаах 
чилиэнэ, Нам улууһун Ытык киһитэ, Кэбээйи 
улууһун Ньидьили нэһилиэгин Ытык киһитэ, 
үлэ ветерана

НОГОВИЦЫН
Алексей Ильич

күн сириттэн барбытынан оҕолоругар, си-

эннэригэр, чугас дьонугар, аймахтарыгар 
дириҥ кутурҕаммытын тиэрдэбит.

Өр сылларга Нам улууһун булчуттар уонна 
балыксыттар обществоларын председатели-

нэн үлэлээбит, Нам улууһун уонна Кэбээйи 
оройуонун Ньидьили нэһилиэгин Ытык 
киһитэ, республика булчуттарын, балык-

сыттарын обществотын бочуоттаах чилиэнэ
НОГОВИЦЫН

Алексей Ильич
уһун, ыарахан ыарыыттан ыалдьан олохтон 
туораабытынан кэргэнигэр Мария Гри-

горьевнаҕа, оҕолоругар, сиэннэригэр, 
чугас аймахтарыгар дириҥ кутурҕаммытын 
тиэрдэбит.

А.Г. Кобяков, Г.К. Эверстов дьиэ 
кэргэттэрэ

Тапталлаах күндү кийииппит, Кыһыл Дэ-

риэбинэ олохтооҕо
ОКРУГИНА

Анна Дмитриевна
ыалдьан олохтон барбытынан чугас аймах-

тарыгар, бииргэ төрөөбүттэригэр, уолатта-

рыгар Васяҕа, Миргэ дириҥ кутурҕаммытын 
тиэрдэбит.

Намтан Усовтар, Округина Ф.В.

ИЭҺИ ТӨНҮННЭРБЭТТЭР, 
КЭРГЭННЭРИН СЫННЬАЛЛАР

Ааспыт нэдиэлэҕэ, кулун тутар 25 күнүттэн 28 күнүгэр диэ-

ри, араас эчэйиини 7 киһи ылбыт. Ол иһигэр, 6 эчэйии кырба-

ныыттан, 1 киһини ыт ытырбыт. Гр. С. 25.03.2016 с. биллэрбити-

нэн, биллибэт киһи 25.01.2016 с. күнүгэр «Тинькофф Кредитные 
Системы» диэн баан биэрбит каартатын счетуттан 111447 солк. 
устубут. Үөдэй олохтооҕо гр-ка Б-тан 06.09.2014 сылга гр. Л. иэс 
400000 солк. ылан баран билиҥҥээҥҥэ диэри төнүннэрбэтэх. 
Полиция бэрэбиэркэ ыыта сылдьар. Нам сэлиэнньэтигэр бил-

либэт киһи уопсай дьиэттэн 23.03.2016 с. аан күлүүһүн алдьатан 
киирэн «ASUS» мааркалаах, 13000 солк. сыаналаах неутбугу 
уоран барбыт. Хатырыкка олорор гр-ка И. кулун тутар 2 күнү-

гэр эринээн бииргэ аһаабыттар. Ол кэнниттэн олоҕун аргыһа 
улаханнык кырбаабыт. Онон Дьокуускайдааҕы травмпууҥҥа 
көрдөрөн элбэх сиринэн эчэйиини ылбыта чуолкайдаммытын 
туһунан биллэриини Дьокуускайдааҕы ИДьО 23.03.2016 с. ыып-

пыт. 26.03.2016 с. күнүгэр Хамаҕаттаҕа олорор гр. Б. 10 ч. 00 мүн. 
саҕана кэргэнин кырбаан эчэппит.

20 административнай боротокуол толоруллубут. ГАИ 350 
транспоры бэрэбиэркэлээбит. 58 боротокуол толоруллубут. 
Массыынаны итирик туруктаах ыыта сылдьар 1 суоппар ту-

туллубут. 3 массыына ыстарааптыыр сиргэ туруоруллубут. 
ДНД дьуһуурустубатыгар улуус баһаарынай сулууспата уон-

на «Якутскэнерго» Намнааҕы учаастага тахсыбыт. «Ленагаз» 
тэрилтэтэ тахсыбатах.

ИДьУО иһитиннэрэр

® УВАЖАЕМЫЕ ЖИТЕЛИ 
НАМСКОГО УЛУСА!

Мобильный центр здоровья 
ГБУ РС(Я) «Намская централь-

ная районная больница» пригла-

шает на бесплатное скрининго-

вое профилактическое обследо-

вание состояния здоровья:
— определение функцио-

нального состояния сердца и со-

судов на кардиовизоре;
— определение функцио-

нального состояния органов ды-

хания на спирографе;
— определение уровня содер-

жания углекислого газа в легких 
на смокелайзере;

— состояние обмена веществ 
в организме (водно-жировой, 
мышечный баланс) на аппарате 
Медасс;

— определение уровня саха-

ра, холестерина;
— определение состояния по-

верхностных сосудов на Смарт-

доппаппарате;
— измерение роста, веса.
В конце обследования про-

водится беседа и заключение с 
рекомендациями врача медицин-

ской профилактики.
Скрининговое обследование 

проводится бесплатно при на-

личии паспорта, страхового по-

лиса, СНИЛС.
Место проведения: 3-й этаж 

поликлиники, каб. 310, 311 или по 
заявкам в виде выезда на местах.

Контактный телефон: 42332, 
41791, т/факс 41701

® ЫТЫКТАБЫЛЛААХ НАМ 
УЛУУҺУН ОЛОХТООХТОРО, 

ЫАЛДЬЫТТАРА!
«TORUT UU» тэрилтэ кы-

һыҥҥы үлэ режимигэр киирби-

тин биллэрэр:
Үлэ күннэригэр сарсыарда 

9.00-тан 18.30 ч. дылы үлэлиибит.
Дьиэҕэ илдьэн биэрии дис-

петчерэ сарсыарда 9.00 киэһэ 
18.30 ч. дылы сакааһы ылар.

Өрөбүл күммүт хас нэдиэлэ 
баскыһыанньата уонна тохсун-

ньу 1 күнэ.
Атыыга бааллар: помпалар, 

кулердар, ону таһынан сканди-

навскай хаамыы тайахтара.
Кирдээх, саһарбыт уонна 

хайдыылаах баллоннары төттө-

рү ылбаппыт.
Намҥа: Чернышевскай уул. 

6-та, «Олоҥхо» атыы киинэ
Аппааныга: Лена уул. 16-та, 

өрөбүлэ суох.
Аадырыска тиэрдии те-

лефоннара: 8-924-873-73-11, 
8-914-300-11-70

Төрүт уу — Чэгиэн турук — 
Үйэлээх олох

В связи с погодными усло-

виями — ГОЛОЛЕД на дорогах 
Госавтоинспекция по Намскому 
району призывает всех участ-

ников дорожного движения со-

блюдать осторожность!
ВОДИТЕЛИ! Будьте пре-

дельно внимательными и соблю-

дайте скоростной режим. В пути 
стоит избегать резких торможе-

ний, для улучшения сцепных 
качеств колес с дорогой поль-

зоваться автомобилями толь-

ко с зимней резиной. Проявить 
внимание и осторожность при 
проезде перекрестков и пеше-

ходных переходов. Менее опыт-

ных водителей в ближайшие дни 
просим воздержаться от поездок 
на личном транспорте. ПЕШЕ-

ХОДАМ рекомендуем проявить 
повышенное внимание при пере-

сечении проезжей части даже на 
пешеходных переходах. Необхо-

димо убедиться, что автомашины 
произвели полную остановку.

® ООО МФО «СахаСтарт-

Займ» сообщает о новом адресе: 
ул. И. Винокурова, 3, ТЦ «Ас-

соль» (2  здание на втором этаже 
напротив крыльца) и объявляет 
акцию «Вместе всегда!» до 10 
апреля от 0,8% в день.

Конт. тел. 89245638881, 262632

Биһиги тапталлаах бастакы 
оҕобут, кыыспыт Артахинова 
(Усова) Лина Дмитриевна эдэр 
сааһыгар (33 сааһыгар) эмискэ 
ыалдьан хомолтолоохтук бу күн 
сириттэн букатыннаахтык бар-

быта муус устар 1 күнүгэр 40 
хонуга буолар.

Тапталлаах кыыспыт Лина 
эмискэ ыалдьан 2016 сыл олун-

ньу 22 күнүгэр хомолтолоохтук 
бу Орто дойдуттан соһуччу бар-

быт ыарахан кэммитигэр күүс-
көмө, сүбэ-ама буолбут, тиһэх 

суолугар атаарса кэлбит, көмө-

лөспүт Дьокуускай куораттааҕы 
аймахтарбытыгар: Антоновтар-

га, Усовтарга, Винокуровтарга, 
Баишевтарга, Саввиновтарга, 
Терешкиннарга; Намнааҕы ай-

махтарбытыгар: Макаровтарга, 
Винокуровтарга, Поротовтар-

га, Поповтарга, Григорьевтарга, 
Осиповтарга, Т.П. Колесоваҕа, 
А.Г. Протопоповаҕа, Егор Федо-

ровка; үлэлиир коллективпы-

тыгар: Намнааҕы Оҕо киинин 
«Түөлбэтин» үлэһиттэригэр, 

Намнааҕы РС ДЮСШ (С.П. Ядри-

хинскай, А.П. Гоголев) үлэһиттэ-

ригэр, Намнааҕы 2 №-дээх НСШ 
7-с кыл. салайааччытыгар М.С. 
Сидороваҕа, төрөппүттэригэр, 
үөрэнээччилэригэр, Намнааҕы 
Православнай церковь үлэһиттэ-

ригэр төрөппүттэрин, оҕолорун 
ааттарыттан улахан махталбы-

тын тиэрдэбит.
Олоххутугар ыстаал доруо-

буйаны, уһун үйэни, дьолу-сор-

гуну баҕарабыт.
Эбэтэ, ийэтэ, аҕата, бырааттара, 

балта, оҕолоро

МАХТАЛ

РЕШЕНИЕ 
 от 24 марта 2016 г. № 4-1
О внесении изменений и 
дополнений в Решение 

Улусного Совета депутатов  
МО «Намский улус» от 29 
декабря 2015 г. №15-1 «Об 

утверждении бюджета 
муниципального образования  
«Намский улус» Республики 
Саха (Якутия) на 2016 год» 
Руководствуясь Бюджетным 

кодексом Российской Федера-

ции, Положением о бюджетном 
устройстве и бюджетном про-

цессе, в соответствии с Законом 
Республики Саха (Якутия) «О 
государственном бюджете Ре-

спублики Саха (Якутия) на 2015 
год», Улусный Совет депутатов 
МО «Намский улус» РЕШИЛ:

Внести в Решение Улусного 
Совета депутатов МО «Намский 
улус» от 29 декабря 2015г. №15-
1 «Об утверждении бюджета 
муниципального образования 
«Намский улус» Республики Са-

ха (Якутия) на 2016 год» следу-

ющие дополнения и изменения:
1. В пункте 1 статьи 1 циф-

ры «2 479 125 402,28» заменить 
цифрами «2 489 689 402,28», циф-

ры «2 365 002 112,28» заменить 
цифрами «2 375 566 112,28», циф-

ры «2 338 172 891,28» заменить 
цифрами «2 348 736 891,28»;

2. В пункте 2 статьи 1 циф-

ры «2 471 125 402,28» заменить 
цифрами «2 481 689 402,28»;

3. В пункте 5 статьи 3 циф-

ры «29 718 309,11» заменить циф-

рами «29 148 444,9»;
4. В пункте 6 статьи 3 циф-

ры «10 115 180,0» заменить циф-

рами «20 115 180,0»;
5. В пункте 2 статьи 4 циф-

ры «1 800 000,0» заменить цифра-

ми «1 700 000,0»;
6. В пункте 2 статьи 2 в 

приложении 2 добавить код ад-

министратора безвозмездных 
поступлений
598

Субвенции бюджетам му-

ниципальных районов на 
проведение Всероссийской 
сельскохозяйственной пе-

реписи в 2016 году

8. Приложения №4, №5, 
№6, №8, №9, №13  к решению 
сессии Улусного Совета депута-

тов МО «Намский улус» от 29 де-

кабря 2015 года №15-1 заменить 
соответственно приложениями к 
настоящему Решению.

9. Настоящее Решение 
вступает в силу со дня его офи-

циального опубликования.
Настоящее Решение подле-

жит опубликованию на офици-

альном сайте муниципального 
образования «Намский улус» в 
сети Интернет на веб-портале 
www.sakha.gov.ru в течение де-

сяти рабочих дней после его под-

писания.
Контроль за исполнением на-

стоящего Решения возложить на 
постоянную комиссию по бюд-

жету и налогам (председатель 
А.А.Федоров).

Председатель Улусного 
(районного) Совета И.Р. Попов

Глава улуса А.П. Атласов

РЕШЕНИЕ 
 от 24 марта 2016 г. № 4-2

Об утверждении особо 
охраняемых природных 

территорий (ООПТ) местного 
значения «Тарагана» и 

детский экологический лагерь 
«Кэнкэмэ»

В соответствии с Федераль-

ным законом от 10.01.2002 года 
№7-ФЗ «Об охране окружающей 
среды», Федерального закона от 
14.03.1995 года №33-ФЗ «Об осо-

бо охраняемых природных тер-

риториях», Законом Республики 

Саха (Якутия) от 1 марта 2011 г. 
910-З N 713-IV «Об особо охра-

няемых природных территори-

ях Республики Саха (Якутия)», 
постановлением Правительства 
Республики Саха (Якутия) от 16 
февраля 2011 года N 54 «О Кон-

цепции развития системы особо 
охраняемых природных терри-

торий Республики Саха (Яку-

тия) (Ытык Кэрэ Сирдэр) до 2020 
года», распоряжениями Главы 
Намского улуса от 23.03.2001 го-

да №255-рк и от 24.06.1999 №656, 
рассмотрев ходатайство муници-

пального образования «Намский 
улус», Улусный Совет депутатов 
муниципального образования 
«Намский улус» РЕШИЛ:

1. Утвердить статус особо 
охраняемых природных терри-

торий местного значения «Тара-

гана» и  детский экологический 
лагерь «Кэнкэмэ».

2. Уточнить границы особо 
охраняемых природных терри-

торий местного значения «Тара-

гана», с общей площадью 284 548 
976 кв.м. и  Детский экологиче-

ский лагерь «Кэнкэмэ», с общей 
площадью 243 195 421 кв.м., в со-

ответствии со схемами располо-

жения земельных участков.
3. Настоящее решение 

вступает в силу со дня его при-

нятия.
Настоящее Решение подле-

жит опубликованию на офици-

альном сайте муниципального 
образования «Намский улус» в 
сети Интернет на веб-портале 
www.sakha.gov.ru.

Контроль за исполнением на-

стоящего решения возложить на 
постоянную комиссию по закон-

ности и местного самоуправле-

ния Улусного Совета депутатов 
МО «Намский улус» (Окороков 
Р.Е.).

Председатель Улусного 
(районного) Совета И.Р. Попов

Глава улуса А.П. Атласов

БИЛЛЭРИИЛЭР

